नेपाल सरकार, मन्त्रिपरिषद्को निर्णय

२०७२ साल मङ्‌सिर 24 गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1. 
	प्रधानमन्त्री तथा मन्त्रिपरिषद्‍को कार्यालय– दुई वर्षे तत्काल सुधार कार्ययोजना, २०७२ स्वीकृत गर्ने ।  

	2. 
	अर्थ मन्त्रालय– जापान सरकारबाट प्राप्त हुने अनुदान सहायता स्वीकार गरी सोसम्बन्धी सम्झौता पत्रमा हस्ताक्षर गर्न अख्तियारी प्रदान गर्ने बिषयको प्रस्तावमा लेखिएबमोजिम गर्ने ।

	3. 
	अर्थ मन्त्रालय– चीन सरकारले उपलब्ध गराउने करिव रु.१४ अर्व ९४ करोड (९०० मिलियन युआन) बराबरको आर्थिक तथा प्राविधिक सहायता स्वीकार गर्ने ।

	4. 
	अर्थ मन्त्रालय– पूर्वाधार आयोजना अनुगमन तथा निर्देशन उच्चस्तरीय समिति गठन गर्ने ।

	5. 
	गृह मन्त्रालय– जिल्ला न्यायाधीश जगतनारायण प्रधानलाई औषधी उपचार खर्च वापत रु३9208। उपलब्ध गराउने।

	6. 
	परराष्ट्र मन्त्रालय–  नेपाल-संयुक्त अधिराज्य द्विशतबार्षिकी स्वागत समारोह तथा नेपाल-संयुक्त अधिराज्य द्विपक्षीय परामर्श संयन्त्रको दोश्रो बैठकमा उपप्रधान एवं परराष्ट्रमन्त्री सहभागी हुने ।

	7. 
	रक्षा मन्त्रालय– नेपाली सेनामा प्राविधिकतर्फ रिक्त महासेनानी दर्जामा प्राविधिक प्रमुख सेनानी भेट. डाक्टर उदय बहादुर रिजाललाई पदोन्नति गरी पदस्थापन गर्ने ।

	8. 
	रक्षा मन्त्रालय– नेपाली सेनामा प्राविधिकतर्फ रिक्त महासेनानी दर्जामा प्राविधिक प्रमुख सेनानी गजेन्द्रनाथ कर्माचार्यलाई पदोन्नति गरी पदस्थापन गर्ने र अन्य केही प्राविधिक महासेनानीहरुको सरुवा गर्ने ।

	9. 
	रक्षा मन्त्रालय– नेपाली सेनाका प्राविधिक उपरथी डा. किशोर जंग राणालाई मित्रराष्ट्र भारतको अध्ययन भ्रमणमा सहभागी हुन पठाउने । 

	10. 
	सूचना तथा सञ्चार प्रविधि मन्त्रालय– Second World Internet Conference मा भाग सूचना तथा सञ्चार प्रविधि मन्त्री लिने ।

	11. 
	सूचना तथा सञ्चार प्रविधि मन्त्रालय– कोरियाली सरकारद्वारा आयोजना हुने कार्यक्रममा प्रमुख सूचना आयुक्त कृष्णहरि बाँस्कोटालाई सहभागी हुन पठाउने ।

	12. 
	सम्मानित सर्वोच्च अदालतको आदेशसमेतलाई दृष्टिगत गरी पूर्व पदाधिकारी तथा विशिष्ट व्यक्तिलाई सुविधा प्रदान गर्ने सम्बन्धमा विधेयक बनाई पेश गर्न गृह मन्त्रालयलाई निर्देशन दिने ।



द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७२ साल मङ्‌सिर 17 गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1. 
	प्रधानमन्त्री तथा मन्त्रिपरिषद्‍को कार्यालय– भुकम्पपछिको पुन:निर्माण कार्यको अध्ययन भ्रमण कार्यक्रममा सहभागी हुन सचिव श्री सुरेश मान श्रेष्ठको नेतृत्वमा एघार सदस्यीय प्रतिनिधिमण्डललाई भाग लिन पठाउने।       

	2. 
	अर्थ मन्त्रालय– इन्डोनेशियामा हुने "IDI-ASOSAI Meeting with SAI Management and Key Stakeholders" वैठकमा माननीय महालेखापरीक्षक श्री भानुप्रसाद आचार्य र उप-महालेखापरीक्षक श्री गुणराज श्रेष्ठलाई सहभागी हुन स्वीकृति दिने।

	3. 
	ऊर्जा मन्त्रालय– ऊर्जा मन्त्रालयका सचिव श्री सुमनप्रसाद शर्मालाई बैंककमा हुने सेमिनारमा भाग लिन पठाउने ।

	4. 
	कानुन, न्याय तथा संसदीय मामिला मन्त्रालय– केही नेपाल ऐनलाई संशोधन गर्न बनेको विधेयक, 2072 व्यवस्थापिका-संसद् समक्ष पेश गर्ने विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   

	5. 
	गृह मन्त्रालय– रुपन्देही जिल्ला हाटी बनगाई गा.बि.स.-१ निवासी सोमती मुराउ (सोहवाती मुराउ) को नजिकका हकदारलाई रु.१०,०००००।- आर्थिक सहायता उपलब्ध गराउने ।

	6. 
	गृह मन्त्रालय– स्वायत्त कर्णाली प्रदेशको आन्दोलनका क्रममा जुम्लामा घाइते भएकाहरुलाई सिम्रिक एयरको जहाजवाट चार्टर गरी नेपालगञ्‍जबाट काठमाण्डौ ल्याउँदाको भाडा रकम रू.3,50,000। जिल्ला जुम्ला चन्दननाथ न.पा.-14 का भानु प्रकाश देवकोटालाई उपलब्ध गराउने ।

	7. 
	गृह मन्त्रालय– वारा जिल्ला कलैया नगरपालिका वडा नं. ८ बस्ने बर्ष ७ की पूजा साह अपहरणमा परी बलात्कार पछि उपचारमा लागेको खर्च रू. 1,35,672/-महानगरीय प्रहरी वृत्त महाराजगंजलाई शोधभर्ना उपलब्ध गराउने ।                                                   

	8. 
	गृह मन्त्रालय  – निम्नानुसारका व्यक्तिहरुका नजिकका हकदारलाई रू.१० लाखका दरले आर्थिक सहायता उपलब्ध गराउने ।
क्र.सं.
नाम ठेगाना
१
नागेश्वर यादव, जमुनी मध्यपुरा गा.वि.स. -९ सप्तरी
२
वीरेन्द्र राम, डढा गा.वि.स. -७ सप्तरी
३
दिलिप साह, राजविराज न.पा. -१ सप्तरी


	9. 
	गृह मन्त्रालय  – देहायका व्यक्तिहरुलाई उल्लेख भए अनुसारको रकम आर्थिक सहायता उपलब्ध गराउने।
क्र.सं.
नाम ठेगाना
रकम 
१.
पूर्व मन्त्री गोरे वहादुर खपाङ्गी  
10लाख
२.
मा. भक्ति पाण्डे
5 लाख
३.
मा. महिन लिम्बू 
5 लाख
४.
पूर्व मन्त्री जयपुरी घर्ती
3 लाख
५.
शारदा कुमारी शाही 
1 लाख
६.
वीर वहादुर सिंह, प्यूठान 
3 लाख
७.
होम वहादुर मिक्तान, दोलखा 
1 लाख
८.
जितेन्द्र सहनी, धनुषा  
२ लाख
९.
हुकुम बस्नेत, दाङ्ग 
1 लाख
१०.
शंकर ढुङ्गाना, झापा
2 लाख
११
खगुलाल गुरुङ प्यूठान 
1 लाख
१२
पञ्‍चराम रोकामगर, जाजरकोट
1 लाख


	10. 
	परराष्ट्र मन्त्रालय– इण्डोनेसियाको बालीमा आयोजना हुने Eighth Bali Democracy Forum-BDF VIII मा भाग लिन परराष्ट्र मन्त्री श्री कमल थापाको नेतृत्वमा नेपाली  प्रतिनिधिमण्डल पठाउने ।

	11. 
	परराष्ट्र मन्त्रालय  –नेपाल र जनवादी गणतन्त्र चीनबीच १० जुलाई २००२ मा सम्पन्न भएको Agreement between His Majesty's Government of Nepal and the Government of the People's Republic of China on Trade and Related Questions between Nepal and the Tibet Autonomous Region of China मा नेपाली  महावाणिज्यदूतावास, ल्हासासम्बन्धी विषय समावेश गर्न जनवादी गणतन्त्र चीनसँग Note आदान प्रदान गर्ने । 

	12. 
	भौतिक पूर्वाधार तथा यातायात मन्त्रालय –  गल्छी-त्रिशुली-मैलुङ-स्याफ्रुवेशी-रसुवागढी सडक स्तरोन्नति गर्ने । 
1) सार्वजनिक सडक ऐन, २०३१ को दफा ३ को खण्ड (ख) बमोजिम गल्छी-त्रिशुली-वेत्रावती-मैलुङ-स्याफ्रुवेशी-रसुवागढी सडकलाई सहायक मार्ग (Feeder Road Fo69) तोकी केन्द्र रेखाबाट दायाँ बायाँ १५।१५ मिटर गरी कूल ३० मिटर सडक सीमा कायम गर्ने ।
2) खण्ड क) बमोजिमको सडकलाई राष्ट्रिय गौरवको आयोजनाको रूपमा तोकी उक्त सडकको वेत्रावती-मैलुङ-स्याफ्रुवेशी खण्डलाई सडक विभागको कार्यक्षेत्रभित्र ल्याउने ।   
3) जग्गा प्राप्ति ऐन, २०३४ को दफा २५ बमोजिम खण्ड क) अनुसार सडक सीमा कायम भई अधिग्रहण गर्नुपर्ने जग्गाको हकमा तत्काल कारबाही चलाउन सम्बन्धित जिल्लाका प्रमुख जिल्ला अधिकारीलाई आदेश दिने । 
4) सडक सीमाभित्र परेको वन क्षेत्रको जग्गा गल्छी-त्रिशुली-वेत्रावती-मैलुङ-स्याफ्रुवेशी-रसुवागढी सडक आयोजनालाई प्रयोग गर्न दिने र उक्त वन क्षेत्रमा रहेको रुखहरू काट्ने/हटाउने सम्बन्धमा वन तथा भू-संरक्षण मन्त्रालयले तत्काल आवश्यक व्यवस्था मिलाउने  ।
5) गल्छी-त्रिशुली-मैलुङ-स्याफ्रुवेशी-रसुवागढी ८२ कि.मी. सडकलाई प्राविधिक औचित्य र आवश्यकताअनुसारका खण्डमा विभाजन गरी भौतिक पूर्वाधार तथा यातायात मन्त्रालयले नेपाली सेना र सडक विभागलाई आवश्यक जिम्मेवारी दिई ट्रयाक खोल्ने तथा स्तरोन्नतिलगायतको कार्य गर्ने ।
6) विशेष परिस्थितिमा शीघ्र निर्माण गर्नुपर्ने प्रकृतिका गल्छी-त्रिशुली-मैलुङ-स्याफ्रुवेशी-रसुवागढी जस्ता आयोजनाको हकमा वातावरण संरक्षण नियमावली, २०५४ मा भएको प्रारम्भिक वातावरणीय परीक्षण (IEE) र वातावरणीय प्रभाव मूल्याङ्कन (EIA) को व्यवस्थालाई सरलीकृत गर्नको लागि वातावरण नियमावली, २०५४ मा आवश्यक हेरफेरलगायतको कानुनी व्यवस्था विज्ञान, प्रविधि तथा वातावरण मन्त्रालयले तत्काल मिलाउने ।
7) गल्छी-त्रिशुली-मैलुङ-स्याफ्रुवेशी-रसुवागढी आयोजना २ वर्षभित्र निर्माण सम्पन्न गर्न नेपाल सरकारका सम्पूर्ण निकायहरू आवश्यकताअनुसार परिचालित हुने र सम्बन्धित सवै निकायले भौतिक पूर्वाधार तथा यातायात मन्त्रालय/सडक विभागलाई आवश्यक सहयोग उपलब्ध गराउने।


	13. 
	रक्षा मन्त्रालय – प्राविधिक सहायरथी डाक्टर यादव विष्टसमेत ५ जनाको सरुवा गर्ने ।

	14. 
	रक्षा मन्त्रालय– नेपाली सेनाका उपरथी श्री राजेन्द्रबहादुर कार्कीलाई मित्रराष्ट्र मलेसियाको शैक्षिक भ्रमण कार्यक्रममा सहभागी हुन पठाउने ।   

	15. 
	वन तथा भू-संरक्षण मन्त्रालय– राष्ट्रपति चुरे-तराई मधेश संरक्षण विकास समितिका अध्यक्ष र सदस्यहरूको राजीनामा स्वीकृत गर्ने ।

	16. 
	संस्कृति, पर्यटन तथा नागरिक उड्डयन मन्त्रालय– पर्वतीय प्रशिक्षण विकास समिति (गठन) (चौथो संशोधन) आदेश, २०७२ स्वीकृत गर्ने ।

	17. 
	सहरी विकास मन्त्रालय– अधिकारसम्पन्‍न वाग्मती सभ्यता एकीकृत विकास समितिको दरवन्दी स्वीकृत गर्ने ।

	18. 
	सहरी विकास मन्त्रालय– निजामती कर्मचारी श्रीमती संघको भवन निर्माणको लागि जग्गा उपलब्ध गराउने ।

	19. 
	सहरी विकास मन्त्रालय– भूकम्पबाट पूर्णरूपमा क्षति भएका आवास पुनःनिर्माण अनुदान सहायता प्रवाह कार्यविधि (पहिलो संशोधन), 2072 स्वीकृत गर्ने विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  

	20. 
	सामान्य प्रशासन मन्त्रालय– राजपत्रांकित प्रथम श्रेणीका (विश्वप्रकाश सुवेदीसमेत ४ जना) कर्मचारीहरूको सरूवा गर्ने ।  

	21. 
	सूचना तथा सञ्चार प्रविधि मन्त्रालय– International Development Cooperation Meeting on Gender and Media विषयक कार्यक्रममा सहभागिताको लागि आयुक्त श्री यशोदा देवी तिम्सिनालाई स्वीकृति दिने । 

	22. 
	नेपाल सरकार, मन्त्रिपरिषद्को मिति 2072/7/23 को बैठकबाट "लगानी बोर्ड ऐन, 2068 को दफा १3 को उपदफा (६) बमोजिम लगानी बोर्डका कार्यकारी प्रमुख राधेश पन्तलाई अर्को एक अवधिका लागि पुनर्नियुक्ति गर्ने मिति 2072/6/7 को मन्त्रिपरिषद्को निर्णय पद रिक्त नहुँदै भएको देखिँदा उल्लिखित मितिमा भएको निर्णय रद्द गर्ने" निर्णय भएकोमा निजलाई अर्को व्यवस्था नभएसम्म यथावत राख्ने ।

	23. 
	तराई मधेस लगायत विभिन्न भागहरूमा भइरहेको आन्दोलन तथा विभिन्न घटनाहरूको क्रममा भएको व्यक्तिगत सम्पतिको क्षतिका सम्बन्धमा उपयुक्त नीति तयार गरी क्षतिपूर्ति तथा उक्त घटनाहरूको क्रममा परेका मुद्दाहरूका सम्बन्धमा उपयुक्तता र औचित्यताका आधारमा फिर्ता लिन सकिने मुद्दाहरू बिषयको आवश्यक प्रक्रिया अघि बढाउने। यस सम्बन्धमा गृह मन्त्रालयले आवश्यक अध्ययन र छलफल गरी मन्त्रिपरिषद्‍मा सिफारिस पेश गर्ने ।

	24. 
	निजामती सेवा ऐन, २०४९ को दफा १८ को उपदफा (२) बमोजिम गठित समितिको सिफारिसमा नेपाल सरकारको निजामती सेवाका राजपत्राङ्‍‌कित विशिष्ट श्रेणीका देहायका अधिकृतहरूलाई देहायबमोजिम सरुवा गर्ने –
क्र.सं
    नाम, थर
  साविक पद र कार्यालय 
सरुवा भएको पद र कार्यालय
श्री सूर्यप्रसाद सिलवाल
सचिव, भूमिसुधार तथा व्यवस्था मन्त्रालय 
सचिव, उद्योग मन्त्रालय 
श्री जयमुकुन्द खनाल
सचिव, उद्योग मन्त्रालय 
सचिव, रक्षा मन्त्रालय 
श्री मोहनकृष्ण सापकोटा
क्षेत्रीय प्रशासक, मध्यपश्चिमाञ्चल क्षेत्रीय प्रशासन कार्यालय, सुर्खेत
सचिव, भूमिसुधार तथा व्यवस्था मन्त्रालय 




द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७२ साल मङ्‌सिर 10 गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1. 
	प्रधानमन्त्री तथा मन्त्रिपरिषद्‍को कार्यालय– Third session of the Committee on Macroeconomic Policy, Poverty Reduction and Inclusive Development   बिषयक कार्यक्रममा भाग लिन राष्ट्रिय योजना आयोगका उपाध्यक्ष डा. युवराज खतिवडालाई पठाउने ।

	2. 
	प्रधानमन्त्री तथा मन्त्रिपरिषद्‍को कार्यालय– सम्माननीय प्रधानमन्त्रीको जनसम्पर्क सल्लाहकारमा देवेन्द्र दाहाल र प्रशासनिक सल्लाहकारमा बसन्तकुमार नेम्वाङ्गलाई नियुक्ति गर्ने ।

	3. 
	अर्थ मन्त्रालय– रुपैयाँ 20 दरको नोटको डिजाइनमा परिमार्जन गर्न स्वीकृति दिने ।

	4. 
	अर्थ मन्त्रालय– जर्मन सरकारबाट भुकम्प पछिको पुर्नस्थापना कार्यक्रमका लागि अनुदान स्वरुप प्राप्त हुने वित्तिय सहायता करीव रु २ अर्व ८७ करोड (२५ मिलियन युरो)  र प्राविधिक सहायता करीव रु ५७ करोड ३७ लाख (५ मिलियन युरो) स्वीकार गर्ने ।

	5. 
	अर्थ मन्त्रालय– सार्वजनिक निजी साझेदारी नीतिका आधारमा पूर्वाधार संरचनाको निर्माण र विकास गर्ने सम्बन्धमा व्यवस्था गर्न सार्वजनिक निजी साझेदारी ऐन, २०७२ को लागि विधेयक  तयार पार्न सैद्धान्तिक सहमति प्रदान गर्ने ।

	6. 
	अर्थ मन्त्रालय– सर्वमान्य नेता गणेशमान सिंहको जन्मशताव्दी (१९७२-२०७२) का अवसरमा रू. २००० दरका चाँदीका दुई हजार थान, संघीय लोकतान्त्रिक गणतन्त्र नेपालको संविधान २०७२ जारी भएको अवसरमा रू. २००० दरका चाँदीका पाँच हजार थान एवं रू. १०० दरका क्यूप्रोनिकेल धातुको बीस हजार थान स्मारिका सिक्का टकमरी गरी निष्काशन गर्ने ।

	7. 
	कानुन, न्याय तथा संसदीय मामिला मन्त्रालय– भ्रमण खर्च रकम निकासा गर्ने ।

	8. 
	कृषि विकास मन्त्रालय– Hundred and Fifty-third Session of the FAO Council मा कृषि विकास मन्त्री सहभागी हुने । 

	9. 
	परराष्ट्र मन्त्रालय– औपचारिक रुपमा नेपाल Shanghai Cooperation Organisation (SCO) को Dialogue Partner हुन आवश्यक ‘Memorandum of Understanding (MOU)’ मा नेपाल सरकारका तर्फबाट हस्ताक्षर गर्न परराष्ट्र सचिवलाई अख्तियारी प्रदान गर्ने ।

	10. 
	वन तथा भू-संरक्षण मन्त्रालय– बबई सिंचाइ आयोजनाको पश्चिमढोढरी मूल नहरको निर्माण सञ्चालन एवं सुदृढीकरणका लागि वन क्षेत्रको जग्गा प्रयोग गर्न र रुखहरु हटाउन स्वीकृति दिने ।

	11. 
	वाणिज्य तथा आपूर्ति मन्त्रालय– केन्याको नैरोवीमा आयोजना हुने विश्व व्यापार संगठनको दशौं मन्त्रिस्तरीय सम्मेलनमा वाणिज्य तथा आपूर्तिमन्त्रीको नेतृत्वमा प्रतिनिधिमण्डललाई सहभागी हुन स्वीकृति दिने ।

	12. 
	संस्कृति, पर्यटन तथा नागरिक उड्डयन मन्त्रालय–31st Session of the standing committee on copyright and related rights सम्मेलनमा सचिव श्री दिनेश कुमार थपलियाको नेतृत्वमा सहभागी हुन स्वीकृति प्रदान गर्ने ।

	13. 
	सहरी विकास मन्त्रालय– अस्थायी दरवन्दी स्वीकृत गर्ने ।

	14. 
	सहरी विकास मन्त्रालय– भूकम्प प्रभावित क्षेत्रमा गरिने सुरक्षित सामूहिक आवास निर्माण कार्यविधि, २०७२ स्वीकृत गर्ने विषयको प्रस्ताव मन्त्रिपरिषद्, विधेयक समितिमा छलफल गरी समितिको निर्णयबमोजिम गर्ने ।   

	15. 
	सामान्य प्रशासन मन्त्रालय– चक्रबहादुर बुढासमेत ५ जना राजपत्राङ्कित प्रथम श्रेणीका कर्मचारीहरूको सरूवा गर्ने ।  

	16. 
	सूचना तथा सञ्चार मन्त्रालय– नेपालको राष्ट्रिय सूचना आयोग र वंगलादेशको सूचना आयोगबीच हुने सूचनाको हक सम्बन्धी क्षेत्रमा सहयोग आदानप्रदानसम्बन्धी समझदारीपत्र स्वीकृत गर्ने ।  

	17. 
	प्रधानमन्त्री तथा मन्त्रिपरिषद्को कार्यालयका सचिव श्री प्रेमकुमार राईलाई अर्को व्यवस्था नभएसम्मका लागि सार्वजनिक खरिद अनुगमन कार्यालयको कार्यालय प्रमुखको जिम्मेवारीसमेत सम्हाल्ने गरी तोक्ने ।

	18. 
	वर्तमान मन्त्रिपरिषद्का सदस्यहरूले भ्रष्टाचार निवारण ऐन, २०५९ को दफा ५० बमोजिम प्रधानमन्त्री तथा मन्त्रिपरिषद्को कार्यालयमा पेश गरेको सम्पत्ति विवरण सार्वजनिक गर्ने ।


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७२ साल मङ्‌सिर 8 गते मङ्गलवारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

1. अर्थ मन्त्रालय– देशको वर्तमान आर्थिक अवस्था र नेपाल सरकारको तत्कालको कार्यदिशा सम्वन्धी श्‍वेतपत्र जारी गर्ने ।
2. गृह मन्त्रालय– प्रहरी अतिरिक्त महानिरीक्षकहरूको सरूवा गर्ने ।  
3. सङ्घीय मामिला तथा स्थानीय विकास मन्त्रालय–जनताको संविधानः जनताकै माझमा विषयक राष्ट्रव्यापी प्रचार अभियान सञ्चालन गर्ने ।
4. ज्येष्ठ नागरिक सामाजिक सुरक्षा भत्ता समयमै सहज रूपमा वितरण गर्ने व्यवस्था मिलाउन सङ्घीय मामिला तथा स्थानीय विकास मन्त्रालयलाई निर्देशन दिने ।

द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।

